
6 нчы сыйныф
[bookmark: _GoBack]Дәреснең темасы: В.Осеева. “Уллар”.
(рус телле балалар өчен әдәбият дәресе)
Дәреслек. Р.З. Хәйдәрова, З.Р.Назипова, Казан, “Мәгариф” нәшрияты, 2014

Белем бирү максаты. Яңа лексиканы ныгыту, өйрәнелгән лексик-грамматик конструкцияләрне сөйләмдә куллана белүне камилләштерү,
“Уллар“ хикәясе белән танышу, сәнгатьле уку күнекмәләрен үстерү, хикәянең төп геройларын таба белергә, аларның характер сыйфатларын билгели белергә өйрәтү.
Үстереш максаты. Фикер йөртү операцияләре төре буларак чагыштыра, анализлый, нәтиҗә ясый белү күнекмәләрен үстерү.
Танып белү максаты. Чаллыда яшәп иҗат итүче шагыйрьләр, язучылар белән таныштыруны дәвам итү.
Тәрбияви максат. Әниләргә, өлкәннәргә ярдәм итүгә омтылыш тәрбияләү.
Дәреснең тибы. ЛГКК.
Җиһазлау. Компьютер, рәсемнәр,картина, тестлар, терәк сүзләр, дәреслек.

Дәрес барышы
1. Оештыру.
2. Актуальләштерү.
- Без нинди зур тема үтәбез? (“Мин өйдә булышчы”)
- Нинди шигырьләр, хикәяләр укыдык? (“Ботка”,”Үзем җыештырдым”,” Рәсим һәм Илнур”,”Рәсим”)
- “Ботка” шигырен кем язган?
- Мәхмүт Газизов.
- Ул кайда яши?
- Яр Чаллыда.
- Ә сез кайда яшисез?
- Яр Чаллы шәһәрендә.
- Димәк, ул безнең шәһәрдәшебез. (М.Газизовның әсәрләре күрсәтелә)
3. Авазларның әйтелеше өстендә эш.
[КЪ] - карт, кайта, кара, кычкыра, кое, каршысына, кайда, чыкты
[К] - кирәк, килә, көчле, кебек, китте, кинәт, мәтәлчек, ничек, күрде
4. (компьютер аша түбәндәге сүзләр күрсәтелә, нокталар урынына хәрефләр куела)
Кир...к, кил..., к...чле, к...бек, китт..., кин...т, м...т...лчек, нич...к, к...рде, ко...
(үзбәя - бер хатасыз эшкә –“5”, ике хаталы эшкә –“4”, 3-5 хаталы эшкә –“3”ле куела)
5. Ишетеп аңлау күнегүләре.
- Тыңлагыз, калын әйтелешле сүзләргә кул чабыгыз.
Кайта, килә, кычкыра, көчле, кайда, ничек,чыкты, күрде.
- Тыңлагыз, икенче җөмләгә нинди сүз өстәлгән?
1. Хатын су ала.
Ике хатын су ала.
2. Хатын әйтә  .
Хатыннарның берсе әйтә.
3. Өченче хатын әйтә.
Өченче хатын әйтми.
4. Бабай утырды.
Карт бабай утырды.
5. Малай җырлый.
Малай сандугач кебек җырлый.
6. Өй эше тикшерелә. (Сүзләрне ятларга, җөмлә төзергә)
7. Укучыларга компьютер аша тест бирелә.
Дөрес тәрҗемәне табыгыз.
	1. Сандугач кебек –
А) как соловей
Б) удивительно
В) колодец

	
	6. Аларның каршысына
А) около них
Б) им навстречу
В) за ними


	2. Кое
А) ловкий
Б) сильный
В) колодец

	
	7. Көчле
А) ловкий
Б) сильный
В) тяжёлый


	3. Мактый
А) поет
Б) хвалит
В) кричит

	
	8. Хатыннарның берсе
А) одна из женщин
Б) один из сыновей
В) одна женщина


	4. Авыр
А) легкий
Б) тяжелый
В) сильный

	
	9. Ничек?
А) сколько?
Б) как?
В) который?


	5. Алар артыннан
А) за ними
Б) впереди них
В) около них

	
	10. Ничә?
А) сколько?
Б) как?
В) который?



Җаваплар:

1) а
2) в
3) б
4) б
5) а
6) б
7) б
8) а
9) б
10) а


10 балл	– “5”
8-9 балл	– “4”
7 балл		– “3”
6 балл		– “2”
Шушы сүзләр белән җөмләләр төзеп укыйлар. (өй эше тикшерелә)
7. Компьютерда рәсем күрсәтелә. 
Анда ике хатын-кыз коедан су ала. Өченче хатын-кыз суга килә. Карт бабай утыра.
Рәсем буенча эш.
- Бу кем?
- Хатын-кыз.
- Ул нишли?
- Коедан су ала.
- Бу кем?
- Икенче хатын-кыз.
- Ул нишли?
- Су ала.
- Бу нәрсә?
- Кое.
- Как скажете о том, что из колодца воду берёт.
- Коедан су ала.
- Бу кем?
- Өченче хатын-кыз. Как скажете: вторая женщина, первая женщина
- Ул нишли?
- Ул килә.
(Икенче рәсем күрсәтелә. Анда өч малай рәсеме. Берсе мәтәлчек ата, икенчесе җырлый, өченчесе әнисеннән сулы чиләкләрен ала.)
Рәсем буенча яңа лексика ныгытыла.
8. Мотивлаштыру.
- Бу рәсемнәр сезгә ошадымы? Шушы рәсемнәр турында хикәя укыйсыгыз киләме?
Дәреслек белән эш. 54 нче бит . В.Осеева. Уллар. 
1) Укытучы укый.
2) Укучылар пышылдап укыйлар.
3) Берәм-берәм кычкырып укыйлар.
- Хикәядә нинди геройлар бар?
- Өч хатын, өч малай, бабай, автор.
4) Хикәя рольләргә бүлеп укыла.
9. 55 бит, 5 нче күнегү. Хикәядә бу сүзләрне кем әйтә?
10. 55 бит, 6 нчы күнегү. Кайсы раслау дөрес?
11. Физкультминут (хәрәкәт аша сүзләр ныгытыла)
Йөгерә, сикерә, укый, яза, тыңлый, ача, яба,  керә, чыга, идән юа, тузан сөртә, утыра, баса, утыра.
12. Рәсем буенча эш.
- Беренче малай нишли?
- Икенче малай нишли?
- Өченче малай нишли?
- Әниләр балалары турында кемнән  сорыйлар?
- Бабай нәрсә дип әйтә? 
13. 56 бит, 8 нче күнегү. Сорауларга җавап бирү.
Хикәянең икенче өлешенә дәреслектә сораулар юк. Укучылар җөмләләрне укыйлар, телдән сораулар куялар.
14. Проблемалы сорау куела (укучылар парларда эшлиләр)
- Ни өчен бабай бер генә малайны күрә? Кайсы улны гына күрә?
(Эшли алмаган укучыларга ярдәмгә сораулар бирелә)
- Беренче малай нишли?
- Ул әнисенә ярдәм итәме? Әнинең чиләкләре нинди?
- Икенче малай нишли? Ул әнисенә ярдәм итәме?
- Өченче малай нишли? (Әнисенең чиләкләрен ала)
- Әнигә рәхәтме? Кайсы әнигә рәхәт?
15. Малайларга характеристика бирелә. (Терәк сүзләр экранга чыга)
Нинди? - көчле, игътибарлы, җитез, эшчән, ялкау, ярдәмчел, тырыш, яхшы, начар.
- Беренче малай нинди? – көчле, җитез, игътибарсыз, ярдәмчел түгел. Беренче әнигә рәхәтме?
- Икенче малай нинди? – матур җырлый, ялкау, игътибарсыз, ярдәмчел түгел.
- Өченче ул нинди? – ярдәмчел, тәрбияле, яхшы, эшчән, игътибарлы.
- Авторның безгә нәрсә әйтәсе килә? – әниләргә булышырга кирәк. Өлкәннәргә ярдәм итәргә кирәк. Ярдәмчел, игътибарлы булырга кирәк. 
16. Диалог төзелә. Башта укытучы-укучы, ә аннары укучы-укучы.
- Син әниеңә булышасыңмы?
- Нишлисең? – идән юам, чүп чыгарам, тузан сөртәм, ашарга әзерлим, тузан суыртам, савыт-саба юам, сеңлемне карыйм, өй җыештырам.
(Һәр бала үзенең нәрсә эшләве турында әйтә. Дөрес, хатасыз җавап бирсә – “5”ле, ике хатасы булса – “4”ле, 3-5 хатасы булса – “3”ле куялар)
17. Йомгаклау. Рефлексия.
- Без бүген нинди хикәя укыдык?
- Хикәянең авторы кем?
- Төп геройлар кемнәр?
- Ни өчен хикәя “Уллар” дип атала?
- Сезгә кайсы малай ошады һәм ни өчен?
(Үзбәя. Барлык сорауларга да дөрес, тулы җавап бирсә – “5”, ике хатасы булса – “4”, 3-5 хатасы булса – “3”ле куялар) 
Укучылар билгеләрне үзләре куялар. Дәрес тәмамлана, укучыларга рәхмәт әйтелә. 
